ŞİŞLƏRİN ETİOPATOGENİK NƏZƏRİYYƏLƏRİ
Kanserogenez prosesini izah edən müxtəlif nəzəriyyələr mövcuddurlar.Bu nəzəriyyələr içərisində hal-hazırda daha elmi əsaslara malik və daha böyük nəzəri-praktik əhəmiyyət kəsb edənləri aşağıdakılardır.
  1.Virus-genetik nəzəriyyə.Bu nəzəriyyənin əsası 1968-ci ildə L.A.Zilber tərəfindən qoyulmuşdur.Bu nəzəriyyəyə görə şişlərin yaranmasının səbəbi xüsusi viruslarla əlaqələndirilir(virus kanserogenez).Belə viruslara onkogen viruslar və ya onkoviruslar deyilir.Ekzogen və endogen olmaqla 2 qrupa bölünürlər.
Virus-genetik nəzəriyyəyə görə kanserogen və ya onkoviruslar öz hüceyrədaxili həyat fəaliyyətlərini davam edtirmək məqsədilə hüceyrənin sitoplazmasına daxil olurlar.Daha sonra isə artıb-çoxalmaq məqsədilə nüvəyə daxil olaraq öz genomunu onun genomu ilə,daha doğrusu hüceyrə genomunun protoonkogen hissəsi ilə birləşdirir.Nəticədə virus onkogeni əmələ gəlir.Bu genlərin verdiyi məlumat əsasında əmələ gələn və özündə artıq onkogen gezdirən yəni viruslar digər yeni hüceyrəyə daxil olaraq aktivləşir,həmin hüceyrədə mutasiya törədir,onu transformasiya edərək şiş hüceyrəsinə çevirir.Şişin bundan sonrakı inkişafında isə viruslar artıq əhəmiyyətli rol oynamırlar.Bu viruslar bəzən hüceyrənin genetik aparatına daxil olaraq onun bir hissəsini təşkil edir və uzun müddət latent şəkildə fəaliyyətsiz qala bilirlər.
Hal-hazıra qədər çoxlu sayda xoş xassəli və ya bəd xassəli şişlərin konkret viruslar tərəfindən törədilməsi eksperimental yolal da sübut olunmuşdur.Məsələn,Herpes-viruslar qrupuna daxil olan DNT-tərkibli Epşteyn-Barr virusları tərəfindən Berkitt limfomasının,limfoqranulamatozun bəzi variantlarınin və ya nazofaringeal nahiyəsinin karsinomalarının,DNT-tərkibli “insan papillovirusları”-HPV tərəfindən dəridə xoşxassəli yastiepitelli papillomaların(ziyillər),cinsiyyət üzvləri dərisinin,uşaqlıq boynunun və ya düz bağırsağın yastıeptelli kasinomalrının,retroviruslar tərəfindən bəzi sarkoma və leykozların,Hepatit_B virusları_HBV tərəfindən hepatosellulyar xərçəngin törədilməsi və s.
  2.Fiziki kanserogenez nəzəriyyəsi.Bu nəzəriyyəyə əsasən şişlərin əmələ gəlməsinin səbəbi hüceyrələrə müxtəlif xaarkterli fiziki amillərin təsiridir.Belə fiziki amillərə şüa enerjisi və ya radiasiya(bütün diapozonlu ultrabənövşəyi şüalar,rentgen şüaları,tibbi-terapevtik qamma şüalar,proton və neyrtonlar kimi elemntar hissəciklərlə radioaktiv şüalanmalar) və eləcə də xroniki şəkildə uzun müddətli mexaniki qıcıqlanmalar aid edilir.Qeyd edilir ki, məhz bu amillərin təsiri ilə hüceyrə genomunda dəyişikliklər-mutasiya baş verir,resessiv protoonkogenlər aktiv onkogenlərə çevrilir,onkozülallar sintez olunur,bununla isə hüceyrə şiş hüceyrəsinə transformasiya edir.Məsələn, radioaktiv şüalanmaya məruz qalan şəxslərdə leykozların inkişaf etməsi,günəşin ultrabənövşəyi şüalarının təsirindən dəridə melanomaların,yastıeptelli və bazalhüceyrəli karsinomaların çeydana çıxma ehtimallarının yüksəlməsi,bəzi zərəli şəraitlərdə çalışan şəxslərdə ağciyərdə “peşə xərçənginin” yaranması,məhz uzun müddətli mexaniki qıcıqlanmaların təsirindən mədədə,ağciyərdə (bronxlarda),düz bağırsaqda,uşaqlıq boynunda digər üzv və toxumalara nisbətən bədxassəli şişlərin daha çox rast gəlinməsi və s.
3.Kimyəvi kanserogenez nəzəriyyəsi.Digər bəzi qrup təqdqiqatçı alimlər isə şiş xəstəliyinin baş vernə səbəbini hüceyrə və toxuamalara məhz müxtəlif xarakterli kimyəvi amillərin təsiri ilə izah edirlər.Belə kimyəvi maddələrə kanserogen maddələr deyilir.Bütün kanserogen maddələrin kanserogenlik daha doğrusu mutagenlik xüsusiyyətləri onların molekullarının yüksək reaktivli eletrofilliyi ilə bağlıdır.Belə ki,bu maddələrin molekullarında çatışmayan elektronlara malik mənfi yüklü atomlar v ardır.Bu səsəbdən də bu maddələr hüceyrələrdə elektronlarla zəngin,yəni nukleofil zoanalara qeyri-ferment xarakterli yüksək reaktivlik və meylilik göstərirlər.Belə elektrofil reaskiyalar həmçinin hüceyrələrin DNT vəRNT- lərində də baş verir.Bu mutasiya dəyişiklikləri xaarkterindən və lojalizasiyasından asılı olaraq bəzən hüceyrə fermentləri tərəfindən bərpa olunur,bəzən isə inkişaf edərək son nəticədə onun bədxassəli transformasiyasına gətirib çıxarır.Bəzi hallarda hüceyrələrdə meydana çıxan bu kimi elektrofil reaskiyalar hüceyrələrin nekrozu ilə də nəticələnə bilir.
Bütün kanserogen maddələrin 2 qrupa_ekzogen və endogen qruplara bölünməsi qebul olunmuşdur.Ekzogen kanserogen maddələr özləri də mənşələrinə görə təbii və ya süni kimyəvi birləşmələrdən təşkil olunur.Bu qrupa politsiklik aromatik karbohidrogenlər,mürəkkəb aromatik karbohidrogenlər,mürıkkəb aromatik aminlər və amidlər,nitrobirləşmələr,xolestrin və onun mübadilə məhsulları və s. aiddirlər.Endogen kanserogen maddələr qrupuna isə əsas etibarilə orqanizmdə tirozin və triptofan amin turşularının mübadilə məhsulları daxil olunurlar.Endogen kanserogen maddələr qrupuna son zamanlar həmçinin cinsi hormonlar,xüsusilə də qadın cinsi hormonları,eləcə də orqanizmdə qadın və kişi cinsi hormonlar arasındakı hormonal baalnsın pozulması da aid edilir.Buna dishormonal kanserogenez də deyilir.
4.Dizontogenetik nəzəriyyə (dysis-pozulma,ontogenesis-fərdi inkişaf)-şişlərin əmələ gəlməsinin səbəbini embrional dövrdə toxaumalarda baş verən qüsurlu inkişafda görür.Lakin bu şişlərin sayı çox azdır.Məsələn,teratomalar.Bu nəzəriyyə ilə digər şişlərin etiologiyası izah edilə bilinmir.
5.Polietioloji nəzəriyyə.Bu nəzəriyyənin tərəfdarı olan tədqiqatçılar isə göstərirlər ki,şişlərin yaranmasının səbəbi bir amil deyildir.Bəzi xəstələrdə şişlər radioaktiv şüaların və ya izotopların təsirindən,digər şəxslərdə onkovirusların təsirindən və s. meydana çıxır.Bir sözlə şişlər polietioloji patologiyadır.
